ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ԱՊՐԻԼԻ 4-Ի № 329-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. Միգրացիոն ծառայություն
	07.06.2022թ.

	
	№ 01/08/2001-2022

	Հաշվի առնելով այն հանգամանքը, որ 2018-2022 թվականների ընթացքում, օգտվելով Հայաստանի Հանրապետության պետական սահմանի անցման կետերում մուտքի վիզա ստանալու հնարավորությունից,  ՀՀ մուտք են գործել և ապաստան հայցել Կուբայի Հանրապետության թվով  89 քաղաքացի (նրանցից 32-ը՝ 2022 թվականի 1-ին եռամսյակում),  և ներկայումս էլ այդ թվի աճի միտում է նկատվում, առաջարկում ենք տվյալ երկիրը՝ Կուբան, հանել Հավելված 3-ի ցանկից և ներառել Հավելված 2-ի ցանկում: Հավելենք, որ հայցերը հիմնականում եղել են չհիմնավորված և մերժվել են։  
	Ընդունվել է։ 


	2. Ոստիկանություն

	10.06.2022թ

	
	№ 1/21/51377-22

	Նախագծի 2-րդ կետով նախատեսված դրույթով որոշման հավելված 2-ում նշված պետությունների քաղաքացիները և ճամփորդական փաստաթուղթ ունեցող անձինք կարող են մուտքի վիզա ստանալ ՀՀ պետական սահմանի անցման կետերում, եթե ունեն հիշյալ կետով նախատեսված երկրների ժամանակավոր կամ մշտական կացության կարգավիճակ կամ վավեր մուտքի վիզա։ Դրույթի կիրառման նպատակով առաջարկվում է Արտաքին գործերի նախարարության կողմից տրամադրել նորմում հիշատակված երկրների մուտքի վիզաների, ժամանակավոր և մշտական կացության կարգավիճակի նմուշները և պարբերաբար, (օրինակ՝ ամսական կամ եռամսյակային) կտրվածքով թարմացնել դրանք։  

	Ընդունվել է։ 
Առաջարկությունն ընդունելի է։ Դեռևս նախագիծը մշակելու փուլում նմուշների հավաքագրման գործընթաց է սկսվել։


	Նախագծի 4-րդ կետով սահմանված ձևակերպմամբ անհասկանալի է, թե որ կատեգորիայի անձանց է վերաբերում ձևակերպումը, մասնավորապես նշված է հետևյալը. «սահմանել, որ սովորական անձնագիր կրող քաղաքացիների համար Հայաստանի Հանրապետություն առանց մուտքի վիզայի ռեժիմ ունեցող պետությունների կողմից տրված ճամփորդական փաստաթուղթ ունեցող անձինք» ձևակերպումը։
	Ընդունվել է։ 
Առաջարկվող լրացումը տեղափոխվել է «Հայաստանի Հանրապետության կառավարության 2007 թվականի հոկտեմբերի 4-ի № 1268-Ն որոշման մեջ փոփոխություններ և լրացումներ կատարելու մասին» Հայաստանի  Հանրապետության կառավարության որոշման նախագիծ և վերախմբագրվել է հետևյալ կերպ.
«Այն պետությունների ճամփորդական փաստաթուղթ ունեցող անձինք, որոնց քաղաքացիներն ազատված են Հայաստանի Հանրապետության մուտքի վիզայի պահանջից կարող են Հայաստանի Հանրապետության մուտքի վիզա ստանալ Հայաստանի Հանրապետության դիվանագիտական ներկայացուցչություններում և հյուպատոսական հիմնարկներում, Հայաստանի Հանրապետության պետական սահմանի անցման կետերում կամ դիմել էլեկտրոնային մուտքի վիզա ստանալու համար»

	3. Ազգային անվտանգության ծառայություն
	16.06.2022թ.

	
	№ 11/657

	«Հայաստանի Հանրապետության կառավարության 2008 թվականի ապրիլի 4-ի  N 329-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ ունենք հետևյալ առաջարկությունները.
1. Հաշվի առնելով նախագծով առաջարկվող փոփոխությունները և լրացումները` անհրաժեշտ է համապատասխան փոփոխություններ և լրացումներ կատարել նշված որոշման վերնագրում:

2. Միաժամանակ, լրացուցիչ հիմնավորման կարիք ունի Եգիպտոսը, Սաուդյան Արաբիան, Մարոկկոն, Թունիսը և Ալժիրը նախագծով լրացվող նոր` 2-րդ հավելվածում ներառելու հանգամանքը: Մասնավորապես, ներկայացված չեն քաղաքական և տնտեսական, այդ թվում` զբոսաշրջային հոսքերի վերաբերյալ հիմնավորումներ և վիճակագրական ուսումնասիրությունների տվյալներ: 

	Ընդունվել է։ 
Առաջարկվող լրացումը տեղափոխվել է «Հայաստանի Հանրապետության կառավարության 2007 թվականի հոկտեմբերի 4-ի № 1268-Ն որոշման մեջ փոփոխություններ և լրացումներ կատարելու մասին» Հայաստանի  Հանրապետության կառավարության որոշման նախագիծ, հետևաբար վերնագրում փոփոխություն կատարելու անհրաժեշտություն չի առաջանում։ 




Ընդունվել է։ 
Համապատասխան հիմնավորումները, հատկապես արտաքին քաղաքական նկաատառումների վերաբերյալ, ներկայացված են նախագծին կից։ Տե՛ս «Հրավերով երկրների փոփոխությունը» բաժինը։ 



	4. Ֆինանսների նախարարություն
	13.06.2022թ.

	
	№ 01/11-1/10641-2022

	Դիտողություններ և առաջարկություններ չկան:
	Ընդունվել է։

	5. Էկոնոմիկայի նախարարություն
	20.06.2022թ.

	
	№ 08/10124-2022

	Միաժամանակ, հաշվի առնելով, որ Եթովպիան աշխարհի հնագույն քրիստոնեական երկրներից է, և կարող է խոստումնալից շուկա դառնալ Հայաստանի համար՝ նպաստելով նաև քրիստոնյա համայնքների հետ կապերի ամրապնդմանը և Հայաստանում կրոնական զբոսաշրջության զարգացմանը՝ առաջարկում ենք Եթովպիան դիտարկել «Հայաստանի Հանրապետության կառավարության 2008 թվականի ապրիլի 4-ի N329-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) 7-րդ կետով նախատեսված Հավելված 2-ում։
	Չի ընդունվել։
Եթովպիայի քաղաքացիների համար առանց հրավերի ՀՀ մուտքի վիզայի ռեժիմի սահմանումը ներկայումս նպատակահարմար չէ։

Այնուամենայնիվ, ներկայումս գործող ընթացակարգը թույլ է տալիս, որ Եթովպիայի քաղաքացիները, անկախ դավանանքից, ՀՀ-ում գրանցված և զբոսաշրջությամբ զբաղվող իրավաբանական անձանց հրավերի հիման վրա ստանան ՀՀ մուտքի վիզա, հետևաբար իրապես զբոսաշրջության նպատակով Հայաստան այցելելու նպատակ ունեցող անձինք մեծ դժվարությունների չեն բախվում։

	Միաժամանակ, կարևորելով ԱՄԷ-ի ռեզիդենտ Հնդկաստանի և Ֆիլիպինների քաղաքացիների՝ Հայաստան հոսքերի և արդյունքում նաև՝ Էմիրաթներ-Հայաստան կանոնավոր ուղիղ չվերթների ապահովման անհրաժեշտությունը՝ առաջարկում ենք դիտարկել Հնդկաստանը և Ֆիլիպինները Նախագծով նախատեսված Հավելված 3-ում ընդգրկելու հնարավորությունը։

	Ընդունվել է։ 
Առաջարկվող փոփոխությունը տեղափոխվել է «Հայաստանի Հանրապետության կառավարության 2007 թվականի հոկտեմբերի 4-ի № 1268-Ն որոշման մեջ փոփոխություններ և լրացումներ կատարելու մասին» Հայաստանի  Հանրապետության կառավարության որոշման նախագիծ, համաձայն որի՝ այն քաղաքացիները, ովքեր ունեն Ամերիկայի Միացյալ Նահանգների, Ավստրալիայի, Նոր Զելանդիայի, Կորեայի Հանրապետության, Մեծ Բրիտանիայի և Հյուսիսային Իռլանդիայի Միացյալ Թագավորության, Կանադայի, Ռուսաստանի Դաշնության, Ճապոնիայի, Եվրոպական Միության երկրների, Շենգենյան համաձայնագրի երկրների և Պարսից ծոցի համագործակցության խորհրդի երկրների (ԱՄԷ-ն անդամ է) ժամանակավոր կամ մշտական կացության կարգավիճակ կամ վավեր մուտքի վիզա՝ ՀՀ մուտքի վիզա կարող են ստանալ ՀՀ պետական սահմանի անցման կետերում։
Հնդկաստանի և Ֆիլիպինների բոլոր քաղաքացիների համար ՀՀ պետական սահմանի անցման կետերում մուտքի վիզա ստանալու ռեժիմի սահմանումը խնդրահարույց է միգրացիոն ռիսկերի տեսանկյունից։


	6. Արդարադատության նախարարություն
	23.06.2022թ.

	
	№ 27.2/27606-2022

	1. Նկատի ունենալով, որ «Հայաստանի Հանրապետության կառավարության 2008 թվականի ապրիլի 4-ի N 329-Ն որոշման մեջ փոփոխություններ և լրացումներ կատարելու մասին» և «Հայաստանի Հանրապետության կառավարության 2007 թվականի հոկտեմբերի 4-ի N 1268-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշումների նախագծերով նախատեսվում է կատարել ծավալուն փոփոխություններ և լրացումներ՝ ուստի առաջարկում ենք իրավական ակտերն ամբողջությամբ շարադրել նոր խմբագրությամբ՝ ելնելով «Նորմատիվ իրավական ակտերի մասին» օրենքի 34-րդ հոդվածի 4-րդ մասի պահանջներից:

	Մասամբ է ընդունվել: 
Առաջարկությունն ընդունելի է, սակայն նախագծով առաջարկվող փոփոխությունները և լրացումները տեղ չեն գտել նոր խմբագրության մեջ միայն այն պատճառով, որ ներկայումս վերջնական համաձայնեցման փուլում է գտնվում «Օտարերկրացիների և քաղաքացիություն չունեցող անձանց մասին» օրենքի նախագիծը և հարակից օրինագծերի փաթեթը, որոնց ընդունման դեպքում թե՛ ՀՀ կառավարության 2008թ. ապրիլի 4-ի N 329-Ն, թե՛ 2007թ. հոկտեմբերի 4-ի N 1268-Ն որոշումները ենթակա են փոփոխման՝ նոր խմբագրությամբ։ 
[bookmark: _GoBack]Բացի այդ, 29.06.2022թ. լրամշակումների արդյունքում փոփոխությունների և լրացումների ծավալն էապես նվազել է։


	2. «Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: 
Նախագծերի 1-ին կետերով նախատեսված փոփոխությունների արդյունքում՝ անհամապատասխանություններ է առաջանում Հայաստանի Հանրապետության կառավարության 2007 թվականի հոկտեմբերի 4-ի N 1268-Ն և Հայաստանի Հանրապետության կառավարության 2008 թվականի ապրիլի 4-ի N 329-Ն որոշումների վերնագրերի և բովանդակությունների միջև: Այս առումով անհրաժեշտ է նկատի ունենալ ՀՀ Սահմանադրության 6-րդ հոդվածի 2-րդ մասի դրույթները համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Վերոգրյալը հաշվի առնելով Նախագծերը խնդրահարույց են Սահմանադրության 6-րդ հոդվածի 2-րդ և «Նորմատիվ իրավական ակտերի մասին» օրենքի 13-րդ հոդվածի 1-ին մասերի տեսանկյունից:
Վերոգրյալի համատեքստում «Հայաստանի Հանրապետության կառավարության 2007 թվականի հոկտեմբերի 4-ի N 1268-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 1) 2-րդ և 17-րդ կետերով նախատեսված կարգավորումները նույնպես խնդրահարույց են:

	Ընդունվել է։ 
Առաջարկվող լրացումները և փոփոխությունները տեղափոխվել են «Հայաստանի Հանրապետության կառավարության 2007 թվականի հոկտեմբերի 4-ի № 1268-Ն որոշման մեջ փոփոխություններ և լրացումներ կատարելու մասին» Հայաստանի  Հանրապետության կառավարության որոշման նախագիծ, հետևաբար վերնագրի անհամապատասխանություն և լիազորող նորմի հետ կապված խնդիր չի առաջանում։ 




	3. Նախագիծ 1-ի 7-րդ կետի համաձայն՝ ազգությամբ հայ լինելու հանգամանքը հիմնավորող փաստաթուղթը Հայաստանի Հանրապետության դիվանագիտական ծառայության մարմիններ ներկայացնելու և հաստատելու կարգը սահմանվում է Հայաստանի Հանրապետության արտաքին գործերի նախարարի նորմատիվ հրամանով:
Այս առումով հարկ ենք համարում անդրադառնալ հետևյալ իրավական կարգավորումներին: Այսպես՝
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Վերոգրյալից պարզ է դառնում, որ ՀՀ արտաքին գործերի նախարարի կողմից նորմատիվ ենթաօրենսդրական ակտ ընդունելու լիազորությունը պետք է բխի օրենքից, մինչդեռ «Օտարերկրացիների մասին» օրենքում բացակայում է համապատասխան իրավասությունը հաստատող լիազորող նորմը, ուստի առաջարկում ենք քննարկել ազգությամբ հայ լինելու հանգամանքը հիմնավորող փաստաթուղթը Հայաստանի Հանրապետության դիվանագիտական ծառայության մարմիններ ներկայացնելու և հաստատելու կարգը՝ ՀՀ արտաքին գործերի նախարարի վերոնշյալ լիազորությունն ամրագրող նորմը «Օտարերկրացիների մասին» օրենքով սահմանելու անհրաժեշտության հարցը: 

	Ընդունվել է։
Առաջարկված կետը հանվել է նախագծից։


	4. Նախագիծ 1-ի 9-րդ կետի «դիմումի» բառն անհրաժեշտ է փոխարինել «դիմում» բառով:
	Ընդունվել է։

	5. Նախագիծ 1-ի 10-րդ կետի «հանել» բառն անհրաժեշտ է փոխարինել «ուժը կորցրած ճանաչել» բառերով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի դրույթները:

	Ընդունվել է։

	6. Նախագիծ 1-ի 13-րդ կետում անհրաժեշտ է հստակեցնել դրանով նախատեսվող լրացման կետի համարը: Բացի այդ, հարկ է նկատի ունենալ, որ նախատեսված լրացումը չի կարող ինկորպորացվել, քանի որ Նախագծի 1-ի հավելված 1-ի Ձև 1-ը սահմանված է սյունակներով: Նշվածը հաշվի առնելով՝ առաջարկում ենք նշված ձևը շարադրել նոր խմբագրությամբ:  

	Ընդունվել է։
Ձև 1-ը շարադրվել նոր խմբագրությամբ։

	7. Նախագիծ 1-ի 15-րդ կետի «հետևյալ բովանդակությամբ» բառերն անհրաժեշտ է փոխարինել «համաձայն հավելվածի» բառերով՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 9-րդ մասի պահանջները: 

	Ընդունվել է։


	8. Նախագիծ 1-ի 21-րդ կետով լրացվող 11.5-րդ կետում իրավական որոշակիության սկզբունքից ելնելով անհրաժեշտ է հստակեցնել, թե որ դեպքերն են համարվում «առանձին դեպքեր»-ը:

	Ընդունվել է։
«առանձին դեպքեր» բառերը հանվել են

	9. «Հայաստանի Հանրապետության կառավարության 2008 թվականի ապրիլի 4-ի N 329-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 2) 5-րդ կետի «կետերն» բառն անհրաժեշտ է փոխարինել «կետն» բառով:

	Ընդունվել է։


	10. Միևնույն ժամանակ նախագծերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին:

	Ընդունվել է։

